
ХУРЛЫН ЗАР

“Мандал Даатгал” ХК (цаашид “Компани” гэх)-ийн Хувьцаа эзэмшигчдийн ээлжит хурал (цаашид 
“Ээлжит хурал” гэх)-ыг 2025 оны 04 сарын 26-ны өдрийн 14 цаг 00 минутаас “Мандал Даатгал” 
ХК-ийн албан ёсны фэйсбүүк www.facebook.com/mandaldaatgal хаягаар дамжуулан цахимаар 
хуралдах тул та бүхэн хуралдаа идэвхтэй оролцоорой.

Хувьцаа эзэмшигчдийн ирц, санал хураалт, асуултыг www.investmentexpo.mn сайтаар хүлээн 
авна.

Ээлжит хурлаар дараах асуудлуудыг хэлэлцэн, шийдвэрлэнэ. Үүнд: 
1. Компанийн 2024 оны бизнесийн үйл ажиллагааны тайлан танилцуулах;
2. Компанийн 2024 оны санхүүгийн тайлан, түүнд хийгдсэн хараат бус аудитын байгууллагын

дүгнэлт танилцуулах;
3. Компанийн 2024 оны үйл ажиллагааны болон санхүүгийн тайлангийн талаарх Төлөөлөн

Удирдах Зөвлөлийн гаргасан дүгнэлтийг хэлэлцэн батлах;
4. Компанийн ногдол ашиг тараах эсэх талаарх Төлөөлөн Удирдах Зөвлөлийн гаргасан

шийдвэр танилцуулах;
5. Компанийн Төлөөлөн Удирдах Зөвлөлийн 2025 оны үйл ажиллагааны зардлын төсөв

батлах;

Ээлжит хуралд оролцох эрхтэй хувьцаа эзэмшигчдийн нэрсийн жагсаалт гаргах бүртгэлийн өдөр 
нь 2025 оны 04 сарын 04-ний өдөр (цаашид “Бүртгэлийн өдөр” гэх) байна. 

Бүртгэлийн өдрөөр тасалбар болгосон Хувьцаа эзэмшигчийн нэрсийн жагсаалтад орсон хувьцаа 
эзэмшигч нь Ээлжит хуралд өөрөө эсхүл итгэмжлэгдсэн төлөөлөгчөөр дамжуулан оролцох 
эрхтэй ба Монгол улс, Улаанбаатар хот, Сүхбаатар дүүрэг, 1-р хороо, Чингисийн өргөн чөлөө – 24, 
Паркплэйс оффис, 3 давхар хаягаар болон Тооллогын комиссоор дамжуулан Ээлжит хурлаар 
хэлэлцэх асуудалд өгөх саналаа саналын хуудсаар урьдчилан өгөх боломжтой. 

Хэрэв хувьцаа эзэмшигч нь хуулийн этгээд бол хуулийн этгээдийг төлөөлөн хуралд оролцогч 
нь хуулийн этгээдийн улсын бүртгэлийн гэрчилгээний нотариатаар баталгаажуулсан хуулбар, 
Гүйцэтгэх захирал биш бол хуулийн этгээдээс олгосон хүчин төгөлдөр итгэмжлэлийг заавал 
авчрах шаардлагатай. Саналын хуудсаар санал авах сүүлийн хугацаа 2025 оны 04 сарын 26-ны 
өдрийн 14 цаг 00 минут хүртэл байна. 

Ээлжит хурлын талаарх дэлгэрэнгүй мэдээллийг Компанийн байранд болон хурал зохион 
байгуулах комиссын дараах хаягаар холбогдон авна уу. 

№ Комиссын гишүүдийн нэрс Утасны дугаар Шуудангийн хаяг
1 Б.Энхтүвшин 7577-3000, 9903-4515 enkhtuvshin@mandal.mn
2 Г.Одгэрэл 9904-9653 Odgerel@mandal.mn

Ажиллах цагийн хуваарь: Ажлын өдрүүдэд 900–1700 цагийн хооронд ажиллана.

Компанийн хаяг: Улаанбаатар хот, Сүхбаатар дүүрэг, 1-р хороо, Чингисийн өргөн чөлөө 24, Сөүл 
рестораны баруун талд Паркплэйс Оффис, 3 давхарт. 

Имэйл: enkhtuvshin@mandal.mn

Утас: 7575-2000

ХУВЬЦАА ЭЗЭМШИГЧДИЙН ЭЭЛЖИТ ХУРЛААР ХЭЛЭЛЦЭХ 
АСУУДАЛТАЙ ХОЛБООТОЙ ХУВЬЦАА ЭЗЭМШИГЧДИЙН 
ТАНИЛЦВАЛ ЗОХИХ МЭДЭЭЛЭЛ, БАРИМТ БИЧГИЙН 
ЖАГСААЛТ

Хувьцаа эзэмшигчдийн ээлжит хуралд оролцох хувьцаа эзэмшигчид нь 2025 оны 03 сарын 
17-ны өдрөөс эхлэн 2025 оны 04 сарын 26-ны өдрийг хүртэл ажлын өдрүүдийн 09:00 – 17:00 
цагийн хооронд “Мандал Даатгал” ХК-ийн оффист болон өөрийн харилцаж буй брокер, дилерийн 
компаниуд дээр очиж дараах баримт бичгүүдтэй танилцах боломжтой. Үүнд:

1. Хурлын зар;
2. Хувьцаа эзэмшигчдийн танилцаж болох бичиг баримтын жагсаалт, уг бичиг баримттай

танилцаж болох газар, хугацаа;
3. Хувьцаа эзэмшигчдийн ээлжит хурлыг зохион байгуулах комиссын бүрэлдэхүүн;
4. Хувьцаа эзэмшигчдийн ээлжит хурал зарлан хуралдуулах тухай Төлөөлөн Удирдах

Зөвлөлийн хурлын тогтоол;
5. Хувьцаа эзэмшигчдийн ээлжит хурлын тооллогын комиссын бүрэлдэхүүн;
6. Хувьцаа эзэмшигчдийн ээлжит хурлын дэг;
7. Компанийн 2024 оны бизнесийн үйл ажиллагааны тайлан;
8. Компанийн 2024 оны санхүүгийн тайлан, түүнд хийгдсэн хараат бус аудитын байгууллагын

дүгнэлт;
9. Компанийн 2024 оны үйл ажиллагааны болон санхүүгийн тайлангийн талаарх Төлөөлөн

Удирдах Зөвлөлийн гаргасан дүгнэлт;
10. Компанийн ногдол ашиг тараах эсэх талаарх Төлөөлөн Удирдах Зөвлөлийн гаргасан

шийдвэр;
11. Компанийн Төлөөлөн Удирдах Зөвлөлийн 2025 оны үйл ажиллагааны зардлын төсөв;
12. Тогтоолын төсөл;
13. Саналын хуудас;
14. Итгэмжлэлийн загвар.

ХУВЬЦАА ЭЗЭМШИГЧДИЙН ЭЭЛЖИТ ХУРЛЫГ 
ЗОХИОН БАЙГУУЛАХ КОМИССЫН БҮРЭЛДЭХҮҮН

Зохион байгуулах комиссын дарга: Б.Энхтүвшин /ТУЗ-ийн нарийн бичгийн дарга/

Зохион байгуулах комиссын гишүүд:  Н.Хүслэн /Маркетингийн ахлах менежер/
Г.Одгэрэл /Комплаенсын менежер/



5

ТӨЛӨӨЛӨН УДИРДАХ ЗӨВЛӨЛИЙН 
ХУРЛЫН ТОГТООЛ

ТӨЛӨӨЛӨН УДИРДАХ ЗӨВЛӨЛИЙН
ХУРЛЫН ТОГТООЛ

ХУВЬЦАА ЭЗЭМШИГЧДИЙН ЭЭЛЖИТ ХУРЛЫН 
ТООЛЛОГЫН КОМИССЫН БҮРЭЛДЭХҮҮН

ХУВЬЦАА ЭЗЭМШИГЧДИЙН 
ЭЭЛЖИТ ХУРЛЫН ДЭГ

Хугацаа Хөтөлбөр Хариуцагч
14:00 - 14:10 Хурлын ирц бүртгэх 

Тооллогын комисс 

14:10 - 14:15 Хурлын ирцийг мэдээлэх 
Тооллогын комисс 

14:15 - 14:20 Хурлын дэгийг танилцуулна ТУЗ-ийн нарийн 
бичгийн дарга 

14:20 - 14:25 Хурлын дарга хурлыг нээж үг хэлнэ Хурлын дарга – 
Ө.Ганзориг 

14:25 - 14:40 Компанийн 2024 оны бизнесийн үйл 
ажиллагааны тайлан

Гүйцэтгэх захирлын 
үүрэг гүйцэтгэгч 

Б.Энхтүвшин
14:40 - 14:55 Компанийн 2024 оны санхүүгийн тайлан, түүнд 

хийгдсэн хараат бус аудитын байгууллагын 
дүгнэлтийг танилцуулах

Гүйцэтгэх захирлын 
үүрэг гүйцэтгэгч 

Б.Энхтүвшин

14:55 - 15:05 Компанийн 2024 оны үйл ажиллагааны болон 
санхүүгийн тайлангийн талаарх Төлөөлөн 
Удирдах Зөвлөлийн гаргасан дүгнэлтийг 
хэлэлцэн батлах

Гүйцэтгэх захирлын 
үүрэг гүйцэтгэгч 

Б.Энхтүвшин 

15:05 - 15:10 Компанийн ногдол ашиг тараах эсэх талаарх 
Төлөөлөн Удирдах Зөвлөлийн гаргасан шийдвэр

Гүйцэтгэх захирлын 
үүрэг гүйцэтгэгч 

Б.Энхтүвшин
15:10 - 15:15 Компанийн Төлөөлөн Удирдах Зөвлөлийн 2025 

оны үйл ажиллагааны зардлын төсөв батлуулах
Гүйцэтгэх захирлын 

үүрэг гүйцэтгэгч 
Б.Энхтүвшин

15:15 - 15:35 Асуулт хариулт Гүйцэтгэх захирлын 
үүрэг гүйцэтгэгч 

Б.Энхтүвшин
15:35 - 15:50 Санал хураалт

15:50 - 16:05 Хурлын завсарлага, санал тоолох Тооллогын комисс 

16:05 - 16:10 Санал хураалтын дүнг танилцуулах 
Тооллогын комисс 

16:10 - 16:15 Хурлаас гарах тогтоолын төслийг танилцуулах 
Тооллогын комисс 

16:15 - 16:25 Хурлын дарга хурлыг хааж үг хэлнэ Хурлын дарга – 
Ө.Ганзориг 

МАНДАЛ ДААТГАЛ ХК-ИЙН
2024 ОНЫ ҮЙЛ АЖИЛЛАГААНЫ ТАЙЛАН

 2024 ОНЫ ОНЦЛОХ ҮЙЛ ЯВДЛУУД

“Мандал Даатгал” ХК нь 2024 онд нийгмийн хариуцлагын хүрээнд “50 хүний амь аврах төсөл”-
ийг үргэлжлүүлэн хэрэгжүүлсэн бөгөөд төслийн хүрээнд дараах 2 ажлыг амжилттай хийж 
гүйцэтгээд байна. Эхний хийгдсэн ажил нь Улсын Гуравдугаар Төв эмнэлэгтэй хамтран, тус 
эмнэлэгт 50 тун алтеплазагийн хөрөнгө оруулалт хийсэн. Алтеплаза нь хурц шигдээс, харвалтын 
үед анхны шинж тэмдэг илэрснээс хойш алтан цаг буюу 2-4 цагийн дотор хийгдэх өндөр түвшний 
эмчилгээ юм. Шигдээс болсноос хойш хугацаа алдалгүй эмнэлгийн тусламж авч, протокол, 
удирдамжийн дагуу уг эмчилгээг хийхэд амь нас 100% аврагдаж, харвалтаас үүдэх хөдөлмөрийн 
чадвар алдалт, саа саажилт багасна. Хэдий хүний амь насыг богино хугацаанд аврах шидтэй 
тун ч гэлээ, нэг алтеплаза тунгийн үнэ өртөг нь өндөр учраас улсын хэмжээнд хүртээмж, 
нөөц хангалтгүй байдаг. Иймд “Мандал Даатгал” ХК-иас хүртээмжийг нь нэмэх, нэн яаралтай 
тулгамдсан үед хүний амь аврах боломжтой энэхүү эмээс 50 тунг захиалан Улсын Гуравдугаар 
Төв эмнэлэгт хүлээлгэн өгсөн. 2025 оны 02 сарын байдлаар 38 хүнд бүлэн хайлуулах эмчилгээ 
хийн амь насыг нь авраад байгаа юм. 
Уг төслийн хүрээнд хийгдсэн дараагийн ажил бол “Нийслэлийн Онцгой Байдлын Ерөнхий Газар”-
тай хамтран үер усны ослыг бууруулах зорилгоор 2022 онд Туул голын эрэг дагуух хамгийн их 
хүн цуглардаг хоёр байршлыг сонгон үер усны аюулыг мэдээлэх 2 цамхгийг байгуулсан ба 2023 
онд нэмэлтээр 3 байршилд цамхаг байгуулж, тогтвортой үйл ажиллагааг ханган ажилласаар 
байна. Тус таван цамхагт 200 метрийн радиуст татаж хардаг хяналтын камерыг байршуулж, 
тухайн цамхгаас гол дагуух иргэдэд анхааруулж, сэрэмжлүүлэх мэдээллийг дуут дохио ашиглан 
хүргэж ажиллах нөхцөлийг бүрдүүлсэн. Улаанбаатар хотын хувьд Туул голыг дагасан үер усны 
эрсдэлтэй бүсэд оршдог тул Нийслэлийн ОБЕГ-аас “завьт эргүүл” ажиллуулах, “Анхаарахад л 
болно” нөлөөллийн аяныг тус цамхагуудыг ажиллуулах ажилтай хамтатган хийснээр өнгөрсөн 
жилүүдэд үер, усны ослоос үүдэн амь эрсдэх тохиолдол 3.5 дахин буурч, цамхаг байршсан 
цэгт ослын тохиолдол бүртгээгдээгүй зэрэг үр дүн гарсан байна. Энэхүү цамхаг нь Олон улсын 
жишигт нийцсэн иргэдийн аюулгүй байдлыг хангахад чиглэж буйгаараа онцлог. 
Үүний зэрэгцээ “Мандал Даатгал” ХК нь нийгмийн хариуцлагын хүрээнд дараах төслүүдийг 
хэрэгжүүлж байна: 
• Мандал Эрсдэлийн Сургууль – 2021 оноос хэрэгжүүлж эхэлсэн уг төсөл нь 4-12 насны

хүүхдүүдэд эрсдэлийн боловсрол олгоход чиглэсэн бөгөөд өдгөө 25,000 гаруй хүүхэд 
багачуудыг онлайн хичээлдээ хамруулаад байна. Монгол улсад жил бүр 40,000 хүүхэд 
урьдчилан сэргийлэх боломжтой шалтгааны улмаас эрүүл мэнд, амь насаараа хохирдог 
харамсалтай тоон мэдээлэл байдаг. Уг эрсдэлийг бид бууруулахын тулд өөрсдийн хувь 
нэмрийг оруулж 4-12 насны хүүхдүүдийн дунд түгээмэл тохиолдох эрсдэлүүдийн талаарх 2 
бүлэг 18 видео хичээлийг тэдний хөгжлийн онцлогт суурилан бэлтгээд байна. 

• eDoctor – Монголын хамгийн анхны эрүүл мэндийн цогц платформ юм. Улс орны хувьд
ард иргэдэд эрүүл мэндийн боловсрол олгож хэрхэн өвчин, эмгэгээс урьдчилан сэргийлэх,
хамгаалах зэрэг мэдлэгийг олгох нь нэн чухал асуудал байдаг. Уг хэрэгцээ шаардлагад
үндэслэн бид бүх насныханд зориулсан эрүүл мэндийн боловсрол олгох цогц платформыг
нэвтрүүлсэн билээ. Бид өдгөө 1.5 сая гаруй тогтмол уншигчтай болсон бөгөөд мэргэжлийн
эмч нарын бэлтгэсэн 250 гаруй өвчний дэлгэрэнгүй мэдээлэл, 100 гаруй зөвлөмж нийтлэл,
шинж тэмдэг дээр суурилсан өвчний асуумж ба зөвлөмж, эрүүл мэндийн тооцоолуур,
эмнэлэг хайх зэрэг олон зүйлийг нэг дор багтаасан өргөн мэдээллийн сантай болоод буй.

• Ажлын байртай, тэтгэлэгтэй элсэлт – “Мандал Санхүүгийн Нэгдэл”-ийн охин компаниуд нь
Санхүү Эдийн Засгийн Их Сургуультай хамтран “Санхүү&Банк”-ны бакалаврын зэрэг олгох

хөтөлбөрийг хэрэгжүүлж эхэлсэн. Уг хөтөлбөрийн хүрээнд нийт 14 оюутныг ажлын байраар 
хангахын зэрэгцээ, их сургуулийн сургалтын төлбөрийг шийдвэрлэлээ. Ингэснээр 3 жилийн 
хугацаанд бакалаврын зэрэг эзэмших бөгөөд онолын ба практик мэдлэгийг эзэмшиж, топ 
мэргэжилтэн болж төлөвших боломжийг бүрдүүлж байгаа юм.  

“Мандал Даатгал” ХК нь жил бүр нийгэм, эдийн засагт тулгарч буй эрсдэлүүдийг шийдэх арга 
замыг эрэлхийлж, менежментийн арга туршлагуудаа хуваалцах зорилгоор Монголын ТОП 
бизнес эрхлэгчдэд зориулан “Next Leaders”, “Management Forum”, “Эрсдэлийн форум” зэрэг арга 
хэмжээг зохион байгуулдаг. Тус арга хэмжээнүүд нь бизнес эрхлэгчдэд хамтын ажиллагаагаа 
хөгжүүлэх, бизнесийн хүрээлэл болон борлуулалтаа тэлэх боломжийг олгодог гэдгээрээ 
онцлог. Монгол улсыг иргэдийнхээ өмнө сайн дураар өөрийнхөө бизнесийн үйл ажиллагаанаас 
давсан хариуцлага хүлээж чаддаг, хүнлэг том амбицтай компаниуд нэгдэн хөгжүүлж чадна 
гэдэгт бид итгэлтэй байдаг.

1. ДААТГАЛЫН ҮЙЛ АЖИЛЛАГАА

2024 оны 4-р улирлын байдлаар Нийт хураамжийн орлого 145.2 тэрбум төгрөг буюу 32.2%-иар 
өсөж, нийт зах зээлийн 29%-ийг эзэлж байгаа бөгөөд компанийн борлуулалтын төлөвлөгөө 
120%-ийн биелэлттэй байна. 

Цэвэр хураамжийн орлого сүүлийн 5 жилийн дунджаар 26% өссөн байна.

Нийт хураамжийн орлого, тэрбум төгрөг Цэвэр хураамжийн орлого, тэрбум төгрөг

Хөрөнгийн даатгал 50.2%

Машины даатгал 14.4%

Эрүүл мэнд 11.4%

Хариуцлагын даатгал 9.5%

Агаарын хөлгийн даатгал 8.8%

Бусад 5.7%

Хураамжийн орлогын бүтэц, бүтээгдэхүүнээр

Нийт хураамжийн орлогын 50.2%-ийг Хөрөнгийн даатгал эзэлж байгаа нь өмнөх оноос 55%-иар 
өсөж, 72.9 тэрбум төгрөгт хүрсэн байна.

2024 онд 17,453 харилцагчдад 17.4 тэрбум төгрөгийн нөхөн төлбөр олгосон нь өмнөх оноос 
17.4%-иар өссөн бөгөөд нийт зах зээлийн 11%-ийг эзэлснээр салбартаа нөхөн төлбөр олголтоор 
4 дүгээр байрт жагсаж байна. Мөн нийт нөхөн төлбөрийн тохиолдлын 94%-ийг шийдвэрлэсэн 
бөгөөд хохирлын харьцаа 45.8% болсон нь өмнөх оноос 4.8%-иар буурсан эерэг үзүүлэлттэй 
байна. 

Нийт нөхөн төлбөрийн 40.1%-ийг Эрүүл мэндийн даатгалаар олгосон байна

2. САНХҮҮГИЙН ҮЗҮҮЛЭЛТ

2024 онд хөрөнгө оруулалтын дүн 68.3тэрбум төгрөгт хүрснээр хөрөнгө оруулалтын орлого 
өмнөх оноос 17%-иар, хөрөнгө оруулалтын өгөөж 12%-иар өссөн байна.

Даатгалын үйл ажиллагааны орлого өмнөх оноос 196%-иар өсөж, 717сая төгрөгт хүрсэн нь 
Цэвэр ашиг 37%-иар өсөхөд нөлөөлсөн байна.

сая төгрөг 2023Q4 2024Q4 YoY

Даатгалын үйл ажиллагааны ашиг (Тө) (744) 717 196%
Хөрөнгө оруулалтын ашиг (Тө) 7,057 8,272 17%
Цэвэр ашиг 6,090 8,332 37%

Өөрийн хөрөнгийн өгөөж 18.2% 23.0% 26%
Хөрөнгө оруулалтын өгөөж 16.1% 18.0% 12%

Төлбөрийн чадварын түвшин II II

Хохирлын харьцаа 48.1% 45.8% -5%
Зардлын харьцаа 58.0% 51.4% -11%
Нийлмэл харьцаа 106.1% 97.2% -8%

Нийт хөрөнгө  97,437 122,607 26%
Хөрөнгө оруулалтын дүн 49,943         68,339 37%

3. ХУВЬЦААНЫ ҮЗҮҮЛЭЛТ

2024 оны жилийн эцэст MNDL хувьцааны ханш 70.5 төгрөг байсан бөгөөд өмнөх жилийн эцэстэй 
харьцуулахад 0.2%-иар буурч, нэгж хувьцаанд ногдох ашиг 13.35 төгрөг байна.

2024 онд нийт 1.7 тэрбум төгрөгийн арилжаа хийгдсэн байна

Хувьцааны ханш

ХАРААТ БУС АУДИТЫН  ДҮГНЭЛТ

ХАРААТ БУС АУДИТЫН  ДҮГНЭЛТ

САНХҮҮГИЙН БАЙДЛЫН ТАЙЛАН

АШИГ, АЛДАГДАЛ БА БУСАД ДЭЛГЭРЭНГҮЙ 
ОРЛОГЫН ТАЙЛАН

ӨМЧИЙН ӨӨРЧЛӨЛТИЙН ТАЙЛАН

МӨНГӨН ГҮЙЛГЭЭНИЙ ТАЙЛАН

МАНДАЛ ДААТГАЛ ХК-ИЙН 2024 ОНЫ ҮЙЛ 
АЖИЛЛАГАА БОЛОН САНХҮҮГИЙН ТАЙЛАНД
ӨГӨХ ДҮГНЭЛТ

ТӨЛӨӨЛӨН УДИРДАХ ЗӨВЛӨЛИЙН ДАРГА Ө.ГАНЗОРИГ

“Мандал Даатгал” ХК-ийн эрхэм харилцагч, хувьцаа эзэмшигч, хамтран ажиллагч та бүхэнд 2024 оны 
үйл ажиллагааны болон санхүүгийн тайланд өгсөн дүгнэлт, 2024 оны зорилго зорилтуудын гүйцэтгэлийг 
Төлөөлөн Удирдах Зөвлөлийн хурлаар хэлэлцэн баталсан дүгнэлтийг та бүхэнд танилцуулж байна.

Санхүүгийн үйл ажиллагаа:

“Мандал Даатгал” ХК-ийн 2023 оны 12 сарын 14-ний өдрийн Төлөөлөн Удирдах Зөвлөлийн ээлжит 
хурлын №23/013 тоот тогтоолоор “Мандал Даатгал” ХК-ийн 2024 оны Бизнес төлөвлөгөө, үйл 
ажиллагааны стратегийг баталсан. “Мандал Даатгал” ХК нь 2024 онд Нийт хураамжийн орлого 145,2 
тэрбум төгрөг буюу өмнөх оноос 32,2%-иар өсөж нийт даатгалын зах зээлийн 29%-ийг эзэлж байна. 
2024 онд 17,453 харилцагчдад 17.4 тэрбум₮-ийн нөхөн төлбөр олгосон нь өмнөх оноос 17.4%-иар 
өссөн бөгөөд нийт зах зээлийн 11%-ийг эзэлснээр салбартаа нөхөн төлбөр олголтоор 4 дүгээр байрт 
жагсаж байна. 

Компанийн мөнгөн хөрөнгө болон хөрөнгө оруулалт 68,3 тэрбум төгрөгт хүрч, хөрөнгө оруулалтын 
орлого 8,2 тэрбум төгрөг буюу салбартаа тэргүүлэгч нь байсаар байна. “Мандал Даатгал” ХК нь 2024 
онд нийт 17,453 даатгуулагчид 17,4 тэрбум төгрөгийн нөхөн төлбөр олгож, нийт нэхэмжилсэн нөхөн 
төлбөрийн 94%-ийг төлсөн байна.

“Мандал Даатгал” ХК-ийн 2024 оны санхүүгийн тайланг баталгаажуулах хөндлөнгийн аудитаар олон 
улсын “Нексиа Глобал Монголиа Аудит” ХХК ажилсан бөгөөд “Мандал Даатгал” ХК-ийн 2024 оны 
12 сарын 31-ний өдрөөр тасалбар болгосон жилийн санхүүгийн үр дүн болон мөнгөн гүйлгээг бүх 
материаллаг зүйлсийн хувьд Санхүүгийн Тайлагналын Олон Улсын Стандарт - 17 /СТОУС-17/-ын дагуу 
үнэн, зөв бодитойгоор илэрхийлсэн гэж дүгнэсэн байна. 

Нийгмийн хариуцлагын хүрээнд хийгдсэн ажил:
“Мандал Даатгал” ХК нь 2024 онд “50 ХҮНИЙ АМЬ АВРАХ” төслийг үргэлжлүүлэн хэрэгжүүлсэн бөгөөд 
төслийн хүрээнд дараах 2 ажлыг амжилттай хийж гүйцэтгэсэн.

Эхний хийсэн ажил нь: “Улсын Гуравдугаар Төв эмнэлэг”-тэй хамтран тус эмнэлэгт 50 тун 
алтиплазагийн хөрөнгө оруулалт хийсэн юм. 2025 оны 02 сарын байдлаар 38 хүнд бүлэн хайлуулах 
эмчилгээ хийн амь насыг нь авраад байна.

Дараагийн хийсэн ажил нь: “Нийслэлийн Онцгой Байдлын Ерөнхий Газар”-тай хамтран үер усны 
ослыг бууруулах зорилгоор Туул голын эрэг дагуух хамгийн их хүн цуглардаг хоёр байршилд 24/7 
аюулгүйн камер бүхий 5 цамхгийг байгуулсан. Ингэснээр тус байршлуудад ямар нэгэн эндэгдэл 
бүртгэгдээгүй эерэг үр дүн гарсан байна. 

Үүний зэрэгцээ “Мандал Даатгал” ХК нь нийгмийн хариуцлагын хүрээнд дараах төслүүдийг хэрэгжүүлж 
байна:

• Мандал Эрсдэлийн Сургууль – 2021 оноос хэрэгжүүлж эхэлсэн уг төсөл нь 4-12 насны
хүүхдүүдэд эрсдэлийн боловсрол олгоход чиглэсэн бөгөөд өдгөө 25,000 гаруй хүүхэд багачуудыг
онлайн хичээлдээ хамруулаад байна. Монгол Улсад жил бүр 40,000 хүүхэд урьдчилан сэргийлэх
боломжтой шалтгааны улмаас эрүүл мэнд, амь насаараа хохирдог харамсалтай тоон мэдээлэл

байдаг. Уг эрсдэлийг бид бууруулахын тулд өөрсдийн хувь нэмрийг оруулж 4-12 насны 
хүүхдүүдийн дунд түгээмэл тохиолдох эрсдэлүүдийн талаарх 2 бүлэг 18 видео хичээлийг тэдний 
хөгжлийн онцлогт суурилан бэлтгээд байна.

• Ажлын байртай, тэтгэлэгтэй элсэлт – Монголын хамгийн анхны эрүүл мэндийн цогц платформ
юм. Улс орны хувьд ард иргэдэд эрүүл мэндийн боловсрол олгож хэрхэн өвчин эмгэгээс
урьдчилан сэргийлэх, хамгаалах зэрэг мэдлэгийг олгох нь нэн чухал асуудал байдаг. Уг хэрэгцээ
шаардлагад үндэслэн бид бүх насныханд зориулсан эрүүл мэндийн боловсрол олгох цогц
платформыг нэвтрүүлсэн билээ. Бид өдгөө 1.5 сая гаруй тогтмол уншигчтай болсон бөгөөд
мэргэжлийн эмч нарын бэлтгэсэн 250 гаруй өвчний дэлгэрэнгүй мэдээлэл, 100 гаруй зөвлөмж
нийтлэл, шинж тэмдэг дээр суурилсан өвчний асуумж ба зөвлөмж, эрүүл мэндийн тооцоолуур,
эмнэлэг хайх зэрэг олон зүйлийг нэг дор багтаасан өргөн мэдээллийн сантай болоод буй.

“Мандал Даатгал” ХК нь жил бүр нийгэм, эдийн засагт тулгарч буй эрсдэлүүдийг шийдэх арга замыг 
эрэлхийлж, менежментийн арга туршлагуудаа хуваалцах зорилгоор Монголын ТОП бизнес эрхлэгчдэд 
зориулан “Next Leaders”, “Management Forum”, “Эрсдэлийн форум” зэрэг арга хэмжээг зохион 
байгуулдаг. Тус арга хэмжээнүүд нь бизнес эрхлэгчдэд хамтын ажиллагаагаа хөгжүүлэх, бизнесийн 
хүрээлэл болон борлуулалтаа тэлэх боломжийг олгодогоороо онцлогтой. 

2024 онд “Мандал Даатгал” ХК-ийн Гүйцэтгэх удирдлагын баг бизнес төлөвлөгөөний зорилт, стратегийг 
биелүүлэхийн тулд өөрсдийн нөөц бололцоогоо бүрэн дүүрэн ашиглан ажилласан тул Компанийн үйл 
ажиллагааны болон санхүүгийн тайланг хангалттай гэж дүгнэсүгэй.

НОГДОЛ АШИГ ТАРААХ ТУХАЙ ШИЙДВЭР 

ТОГТООЛЫН ТӨСӨЛ

ТОГТООЛЫН ТӨСӨЛ

САНАЛЫН ХУУДАСНЫ ЗАГВАР

САНАЛЫН ХУУДАСНЫ ЗАГВАР

facebook.com/mandaldaatgal 

Мандал Даатгал ХК

Хаяг: Монгол улс, Улаанбаатар хот 14241, Сүхбаатар дүүрэг, 
Чингисийн өргөн чөлөө - 24, Паркплэйс Билдинг, 3 давхар
Шуудангийн хаяг: Ш/х-2772/2292, Улаанбаатар 15160

Утас: (976) 7577 3000
Мэдээлэл, лавлагааны төв: (976) 7575 2000
И-мэйл: info@mandal.mn
Вэб хуудас: www.mandal.mn




